
Testement de Jacme Esquier

Au nom de dieu soict l an mil six
cens vingt un et le quatriesme jour du moys
de novambre avant midy dans la maison du
testateur cy apres nommé au lieu del terme 
viscomté de( )villemur dioceze bas montauban et( )sen(echau)cee 
de th(ou)l(ouse), regnant n(ot)re souverain prince louys 
par la grace de dieu roy de france et de navarre 
pardevant moy notaire et tesmoingz bas nommes 
personnellem(en)t estably jacme esquier filz a feu
jean d(it) janot laboureur dud(it) lieu del terme 

lequel gisant dans son lit en la salle basse de
lad(ite) maison dettenu de certaine maladye corporelle 
toutesfoys dieu graces bien voyant oyant et( )parlant
et estant en ses bons sens jugement memoire et
cognoissance, non induict ny suborné de personne
comme a declaré mais de son bon gré et libre
volonté a faict et ordonné son testament non
cupatif en la forme et maniere que s ensuict /
premierement a( )invoqué le nom de dieu
pere filz et( )sainct (e)sprit le suppliant de bon coeur
luy faire pardon et remission de( )tous ses peches
pour l( )amour de son bien aymé filz n(ot)re seigneur
jesus christ et vouloir colloquer son ame en son
paradis celeste, item a vouleu et ordonné
veut et ordonne led(it) testateur qu'apres que
sad(ite) ame sera separée d'avec son corps icelluy
soict ensepvely au simitiere dud(it) lieu del terme
selon la forme de la relligion catholique appostoliq(ue)
romayne dont il faict proffession, remettant ses
honneurs funebres a( )la discrection de son her(iti)ere
cy apres nommée ou de ses tuteurs, et
en tous et checuns ses biens meubles
immeubles noms droictz voix et actions presens et
advenir ou que soient scittues et en quoy que
concistent led(it) testateur a faicte et( )instituée son

her(iti)ere universelle & generalle et de sa propre bouche
l( )a nommée assavoir est jeanne esquiere sa



filhe legitime et naturelle et de jeanne de delmas
sa femme aagée d'environ un moys ou cinq
sepmaines pour de sesd(its) biens et hereditté
incontinant apres son deces en faire et disposer
a ses plaisirs et volontés, bien a( )vouleu et
ordonné veut et ordonne led(it) testateur qu'au cas
sad(ite) filhe viendra a deceder sans enfans de
legitime mariage procré(e)s ou sans faire testament
aud(it) cas sesd(its) biens et hereditté vienne et de plain
droict appartienne a jean esquier son fre(re) et autre
jean esquier filz a feu jacme son cousin laboure(urs)
dud(it) lieu del terme a( )partie et disiser entreux
esgallement et checun de sa part et moytié
incontinant apres le deces dud(it) testateur & de
sad(ite) filhe arrivant en lad(ite) forme en jouyr
faire et disposer aussi a ses volontés sauf
d'une piece de( )terre qu'il a assize dans
le taillable de noyc et terroir appellé a( )la
borde vielhe contenant une esminée ou environ
confrontant avec terre de francois salesses
de( )villemur et terre de( )jean et andrieu esquiers
fre(res) & au(tr)es confron(tati)ons laquelle piece
il donne et legue a jeanne esquiere sa

soeur consanguyne tant en considera(ti)on des bons services
qu'elle luy a rendus que de l( )affection que luy
porte moyenant laquelle piece veut et entend
que ne puisse au(tr)e chose demander sur sesd(its) biens
et hereditté, sy veut et ordonne led(it) testateur,
que lad(ite) de delmas sa femme soict dame
maistresse et( )seigneuresse de( )tous et checuns ses
biens et hereditt ]tant que[ et aye la tutelle
et administra(ti)on de la personne de sad(ite) filhe et her(iti)ere
tant que vivra tenant vye viduelle et honneste
& que sad(ite) filhe sera en bas aage a la
charge de nourrir et entretenir sur iceux avec
elle lad(ite) esquiere et de luy rendre bon et
loyal compte lors que besoing sera pour
lequel effect la charge de faire /f(air)e/ invantaire
de( )tous sesd(its) biens incontinant apres son 
deces et en cas lad(ite) de delmas ne
voudroict accepter lad(ite) charge ou l'ayant
accepté la quitteroict avant que lad(ite)
esquiere sa filhe eust atteint l'aage requis
aud(it) cas led(it) testateur luy a pourveus
de( )tuteurs et administrateurs soubz les susd(ites)
condi(ti)ons lesd(its) jean esquier son fre(re) et autre
jean esquier son cousin lesquelz il prye
d'accepter lad(ite) charge / declarant icelluy

testateur avoir receu de sad(ite) femme ou du pere
d( )icelle tout ce que luy auroict esté constitué
en dot par leur contrat de mariage rettenu
ainsi qu'a dict par crabyé notaire de la
baside sainct pierre, fors quatre linseulz
et la robe drap gris que luy reste encore a
payer aunsi que resulte des quittances qu'il
en a faictes, voulant et entendant que le
tout luy soict rendu et restitué ou aux siens
a quy il appar(tien)dra fors desd(its) linseulz et robe
et en recompance des bons et agreables
services qu'il a( )receus de sad(ite) femme luy
a donné et donne pour tout le droict d'augmant
qu'elle pourroict prethendre sur sesd(its) biens a
raison dud(it) adot la somme de septante
cinq livres t(ournoi)z dont elle prendra payement
lors que la restitu(ti)on d'icell(uy) adot se fera
pour apres jouyr et disposer de lad(ite) somme
de septante cinq livres a( )ses plaisirs et
volontes sans estre tenue ny les siens d'icelle
rendre / et tel a dict estre son testament et
derniere volonté que veut que vaille et( )soict valable
ou par droict de testament ou de codicille ou
de donna(ti)on faicte a cause de mort ou disp(ositi)on de
derniere volonté et par tout autre droict uz et( )stil
que mieux pourra valoir, cassant revoquant et

annullant tous au(tr)es precedans sy poinct en y a, requerant
et( )pryant lesd(its) tesmoingz cy apres nommes et( )par luy
deuem(en)t recognus d en estre recors et memoratifz et moy
not(air)e de luy en rettenir acte ce qu'ay faict ez presences
de jean esquier d(it) traval autre jean esquier filz a
feu bernard, pierre turroque, jean turroque jeune fre(res)
gabriel montruffet, raymond vaissé, henry daidou
laboure(urs) del terme et( )jean ynaud natif de castelnau
destretes fondz demeurant serviteur avec led(it) esquier filz
de bernard ne sachant signer ny led(it) testateur ainsi 
qu'ont dict et moy jean bascoul not(air)e royal de villemur
requis soubz(sig)ne

                                                 Bascoul, not(air)e r(oyal)


